Вызваленне

Сводка Совинформбюро за 28 июня 1944 г.

Войска 2-го Белорусского фронта, форсировав реку Днепр на участке протяжением в 120 километров, прорвали вторую оборонительную полосу немцев, подготовленную ими по западному берегу реки, и штурмом овладели крупным областным центром Белоруссии – городом Могилевом, а также с боями заняли районные центры Могилевской области город Шклов, город Быхов и более 450 других населенных пунктов, среди которых крупные населенные пункты  Подкняженье, Уланово, Черное, Сеньково, Дубровка, Браково, Голынец 1-й и 2-й, Новая и Старая Лежневка, Бовшев, Липовка, Ходутичи, Мокрое и железнодорож​ные станции Копысь, Шклов, Лотва, Полыковские Хутора, Буйничи, Дашковка, Барсуки, Борколабово, Ямница, Быхов. В бою за Могилев разгромлена 12-я пехотная дивизия немцев, командир которой генерал-лейтенант Бамлер взят в плен вместе с его штабом. Взят также в плен комендант города Могилева генерал-майор Эрдман-сдорф...

Магілёўская аперацыя 1944 г.

Магілёуская наступальная аперацыя войск 2-га Беларускага фронту (генерал-палкоўнік Г. Ф. Захараў) 23 – 28 чэрвеня была састаўной часткай Беларускай аперацыі 1944.

У аперацыі ўдзельнічалі арміі: 49-ая (генерал-лейтэнант I. Ц. Грышын), 50-ая (генерал-лейтэнант I. В. Болдзін); 33-яя (генерал-лейтэнант В. Дз. Кручонкін); 4-ая паветраная (генерал-палкоўнік авіяцыі К. А. Вяршынін). Войскам 2-га Беларускага фронту ставілася задача – ва ўзаемадзеянні з войскамі левага крыла 3-га і правага крыла 1-га Беларускага франтоў разграміць магілёўскую групоўку праціўніка, вызваліць Магілёў і выйсці на p. Бярэзіна. Партызаны Магілёўскай і ўсходніх раёнаў Мінскай вобласцей атрымалі задание разбураць камунікацыі праціўніка і аказваць садзеянне савецкім войскам пры фарсіраванні водных перашкод.

На Магілёўскім напрамку Чырвонай Арміі процістаялі 8 пяхотных і 2 матарызаваныя дывізіі 4-ай арміі нямецка-фашысцкай групы армій «Цэнтр», якія займалі глыбокаэшаланіраваную (60 км) абарону. Магілёў быў аперазаны трыма абарончымі рубяжамі. Праціўнік падрыхтаваўся да кругавой абароны. За 6 – 10 сутак да пачатку наступления савецкая авіяцыя далёкага дзеяння правяла аперацыю па знішчэнню варожых самалётаў на аэрадромах. У ноч напярэдадні аперацыі часці авіяцыі далёкага дзеяння і бамбардзіроўшчыкі нанеслі ўдар па вузлах абароны і артылерыйскіх пазіцыях праціўніка.

Галоўны ўдар у напрамку на Магілёў наносілі войскі 49-ай арміі. Для ажыццяўлення прарыву на гэтым участку была створана франтавая рухомая група, у якую ўвайшлі 2 танкавыя брыгады, самаходны артполк, стралковая дывізія, штурмавая сапёрная і знішчальна-процітанкавая арт. брыгада. Рухомая група павінна была фарсіраваць Днепр на поўнач ад Магілёва, захапіць плацдарм і ўтрымліваць яго да падыходу галоўных сіл 49-ай арміі. Войскі 33-яй і 50-ай армій трывала ўтрымлівалі рубяжы, якія займалі і былі гатовы праследваць праціўніка пры яго адыходзе.

23 чэрвеня раніцай войскі 49-ай арміі перайшлі ў наступление: фарсіравалі р. Проня, прарвалі абарону ворага на 12-кіламетровым участку, аднак прасунуліся толькі на глыбіню 5 – 8 км. Узнікла пагроза леваму флангу 49-ай арміі з боку чавускай групоўкі праціўніка, і 24 чэрвеня ў бой быў уведзены правафланговы 121-ы стралковы корпус 50-ай арміі. У ноч на 24 чэрвеня часці корпуса пераправіліся цераз Проню, зламалі супраціўленне праціўніка, разам з часцямі 49-ай арміі фарсіравалі р. Бася i 25 чэрвеня вызвалілі Чавусы.

Войскі 49-ай арміі да зыходу 25 чэрвеня дасягнулі р. Рэста; на гэты ж рубеж падышлі і правафланговыя часці 50-ай арміі. У выніку 3-дзённых цяжкіх баёў пазіцыі праціўніка былі прарваны па фронту да 70 км і на глыбіню да 30 км. 26 чэрвеня, пасля прарыву абарончага рубяжа праціўніка на р. Рэста, войскі 33-яй і 49-ай армій праследавалі праціўніка ў напрамку Шклова і Магілёва. Увечар 49-ая армія выйшла на поўнач ад Магілёва да Дняпра і часткай сіл фарсіравала яго з ходу на захад ад Плешчыцы. У той жа дзень праследаванне праціўніка пачалі весці войскі 50-ай арміі. 27 чэрвеня яны фарсіравалі Дняпро на поўдні ад Магілёва, авалодалі прадмесцем Лупалавам і злучыліся з часцямі 49-ай арміі. Спробы праціўніка затрымаць наступление савецкіх войск поспеху не мелі, і 28 чэрвеня ў выніку штурму быў вызвалены Магілёў. Праціўнік страціў каля 6 тыс. забітымі, каля 3400 палоннымі.

Чырвонай Арміі дапамагалі партызаны: за тры дні да аперацыі метадам «рэйкавай вайны» яны пачалі разбураць чыгуначныя камунікацыі ворага, паралізавалі яго перавозкі (толькі на чыгунцы Орша – Магілёў падарвалі больш за 5 тыс. рэек і два масты), захоплівалі і ўтрымлівалі да падыходу савецкіх войск зручныя рубяжы, пераправы, плацдармы на рэках.

У ходзе Магілёўскай аперацыі войскі 2-га Беларускага фронту скавалі на Магілёўскім напрамку значныя сілы ворага, пазбавіўшы яго магчымасці ажыццявіць манеўр рэзервамі на галоўным напрамку – у паласе наступления 1 -га і 3-га Беларускіх франтоў, а таксама арганізавана адвесці свае часці за Бярэзіну, што ў далейшым садзейнічала акружэнню і знішчэнню групоўкі праціўніка ў раёне на усход ад Мінска.

За гераізм у Магілёўскай аперацыі 92 савецкім воінам прысвоена званне Героя Савецкага Саюза; 21 вайсковае злучэнне і часць атрымалі ганаровыя назвы «магілёўскіх»; 32 – «верхнедняпроўскіх».

У. І. Лемяшонак. Магілёўская операция. 1944. У кн.: Беларусь у Вялікай Айчыннай вайне. 1941- 1945. Энцыкл. С. 319 - 320.
Напярэдадні Магілёўскай аперацыі

Яшчэ вясной 1943 г., пасля паражэння пад Сталінградам, нямецка-фашысцкае камандаванне прыняло ўсе меры для ўмацавання правага берага Дняпра. 11 жніўня 1943 г. Гітлер аддаў загад аб тэрміновым будаўніцтве так званага «ўсходняга валу», галоўнай часткай якога былі абарончыя збудаванні па Дняпры. Менавіта Днепр, які меў у сваім сярэднім цячэнні вялікую шырыню і глыбіню, а ў дадатак да гэтага і высокі правы бераг, уяўляў сур'ёзную натуральную перашкоду для наступаючых войск. «Скорее Днепр потечет обратно, нежели русские преодолеют его»,  –  заявіў  Гітлер на адной з нарад у Берліне.

Вораг разумеў, што з Дняпра адкрываюцца шляхі ў Польшчу, Карпаты і на Балканы.

Поспехі Чырвонай Арміі прымусілі штаб вермахта пайсці на неардынарныя меры. На Усходні фронт былі перакінуты з Заходняй Еўропы тры танкавыя і некалькі пяхотных дывізій, а таксама шматтысячныя маршавыя папаўненні. Пасляваенны германскі гісторык Рыкер сведчыць, што «Лінія Дняпро – Сож павінна была стаць тым «валам», аб які рускія зламалі 6 сабе шыю...».

Стаўка ВГК, улічваючы больш-менш спрыяльную абстаноўку, што склалася, па яе меркаванню, к канцу жніўня 1943 г. на савецка-германскім фронце, загадала войскам усіх франтоў перайсці ў агульнае наступление ў паласе ад Вялікіх Лук да Чорнага мора. Ставілася мэта пазбавіць праціўніка магчымасці замацавацца на абарончых рубяжах, нанесці яму сакрушальны ўдар і выгнаць за лінію Смаленск – рака Сож – сярэдняе і ніжняе цячэнне Дняпра.

У гэтай сітуацыі рашаючае значэнне набываў фактар часу. 3 улікам менавіта гэтага і планавалася аперацыя, яе тэрміны і тэмпы. Вялікую ролю ў выкананні запланаванага адыграла дырэктыва Стаўкі ВГК ад 9 верасня 1943 г., у якой звярталася асаблівая ўвага на фарсіраванне буйных водных перашкод з ходу і прадпісвалася прадстаўляць найбольш вызначыўшых байцоў і камандзіраў да звания Героя Савецкага Саюза.

Нямецкае камандаванне лічыла, што падрыхтоўка рускіх для фарсіравання Дняпра зойме як мінімум месяц. Генералам вермахта і ў галаву не магло прыйсці, што савецкія войскі пасля грандыёзнай Курскай бітвы, а затым цяжкага наступления па выхаду да Дняпра, кінуцца з ходу фарсіраваць такую сур'ёзную перашкоду, як Днепр, на бярвеннях, плоціках, рыбацкіх лодках і інш. У гэтым была іх галоўная памылка.

Савецкія войскі амаль адначасова выходзілі да Дняпра шырокім фронтам – ад Лоева да Запарожжа.

Першымі ў Беларусі фарсіравалі Дняпро на тэрыторыі Беларусі войскі 13-ай арміі (камандуючы генерал-лейтэнант М. П. Цухаў) непадалёку ад вусця Прыпяці. Выкарыстоўваючы захопленыя партызанамі пераправы, некаторыя перадавыя падраздзяленні арміі ўжо 21 верасня пераадолелі раку і замацаваліся на яе правым беразе. К зыходу 23 верасня яны адкінулі праціўніка на 35 км ад Дняпра.

Ужо за першыя баі на беларускай зямлі 12 байцоў і камандзіраў 360-га стралковага палка на чале з яго камандзірам былі прадстаўлены да звання Героя Савецкага Саюза. Сярод іх быў і наш зямляк – камандзір роты беларус Ігнат Мацкевіч.

24 верасня 1943 г. дзве стралковыя дывізіі 50-ай арміі – 108-ая і 110-ая (камандзіры – палкоўнікі П. А. Церамаў і В. А. Гужавін) фарсіравалі беларускую раку Іпуць, а 26 верасня

вызвалілі першы раённы цэнтр Магілёускай вобласці – Хоцімск.

Да канца лістапада 1943 г. усе войскі 10-ай, 49-ай і частка сіл 50-ай армій выйшлі к р. Проня. Наперадзе быў Магілёў. На подступах да яго 50-ая армія атрымала загад замацавацца на дасягнутых рубяжах. У магілёўскай аперацыі на першую ролю выходзілі войскі 49-ай арміі генерал-лейтэнанта  Грышына І. Ц. 

Болдин И. В. Страницы жизни. М., 1961. С. 221-222.

Долготович Б. Величие духа // Гомельскій ведамасці. 11 снежня 1993.

А. Ярохін

З Загада Гітлера №11 ад сакавіка 1944 г.

Ряд городов на Восточном фронте предназначается для создания укреплённых районов и оборудуются всеми силами и средствами в крепости.

Укреплёнными районами командуют генералы. Управление личных дел назначает начальник штабов. Остальные офицеры, унтер – офицеры и солдаты откомандировываются  от армий. Укреплённые  районы могут быть подчинены  только армии. Войска, находящиеся  укрепрайонах, обучить. Группам армий определить, сколько войск должно состоять в постоянном гарнизоне и сколько должно быть подброшено при наступлении противника. Комендант  укрепрайона  получает дисциплинарные права командующего корпусом только в случае окружения. При этом он ручается своей офицерской честью, что укрепрайон будет удержан во что бы то ни стало. Даже при полном окружении его. Один лишь фюрер по ходатайству группы армий может дать приказ об оставлении укрепрайона.

ЦАМО РФ, ф.32, воп.11309, спр.211, л. 777
Сведчыць генерал-майор фон Эрдмансдорф (12.07.1944 г.):

… 22.03. Я выехал на автомашине в штаб армии. Генерал-полковник Хейнрици (командующий 4-й армией. – В.Л) принял меня только вечером, штаб армии находился в то время в лесу северо-восточнее Орши, непосредственно к югу от шоссе Смоленск – Минск, вблизи километрового столба 201. Хейнрици с самого начала отстаивал мнение, что устраивать их Могилева крепость и дать себя там окружить не имеет никакого смысла. Если нельзя будет удержать теперешнюю линию фронта, следовало бы держать рубеж по Днепру. Там якобы уже строятся позиции. Если и эту линию нельзя будет удержать, следует держать Березину, но в этом случае бессмысленно будет позволить противнику окружить города Могилев и Оршу… Он посоветовал мне не делать наружное кольцо обороны слишком большим… Начальником штаба я должен был взять подполковника Шербаума, бывшего до сих пор боевым комендантом Могилева.

23.03. Я выехал в Могилев.

В начале апреля пришел …приказ Центральной группы армий: …к строительству укрепрайонов приступить немедленно. Учитывая условия местности, следует соорудить несколько укрепленных рубежей: …центральный, окраинный и наружный. …К очистке поля обстрела приступить немедленно. Затем начать строительство сооружений. Прежде всего – противотанковые препятствия на улицах и дорогах. Подготовить мосты к взрыву; создать бетонированные наблюдательные пункты, убежище для раненых, хранилища боеприпасов, горючего и продовольствия. Подготовить командные пункт для различных командных инстанций; наладить проволочную связь; превратить отдельные дома и группы домов в опорные пункты и т. п.

Для обороны строительства сооружений в распоряжение предоставляются все силы германской армии, в том числе и вольнонаемные… Кроме того, - составить список предприятий, имеющих военное значение и требующих подрыва.

7.04. Я был вызван в Минск для дачи обязательства фельдмаршалу Бушу. Насколько я припоминаю, там присутствовали …коменданты Витебска …Минска …Орши …Борисова …и др. Фельдмаршал …подчеркнул, что при строительстве и при обучении войск, а также позднее в бою, нам следует действовать с беспощадной суровостью…

7.04.1944 г. Я …подписал в штабе Центральной группы армий обязательство примерно следующего содержания: «С приказом фюрера №11 ознакомился. Обязуюсь удерживать укрепрайон Могилев до последнего солдата, даже при условии окружения».

Это обязательство, данное мною, было подписано в трех экземплярах. Первый, предназначенный для фюрера, был, вероятно. Отослан в Верховное командирование вооруженных сил Германии или в Управление личных дел; второй оставался в штабе Центральной группы армий; третий экземпляр получил я и хранил в своих делах.

28.06.44 г. Я сжег его вместе с другими документами.

Причину того, что Гитлер отдал приказ о создании укрепрайонов я вижу в том, что благодаря этому наиболее продолжительное время противник не может использовать железнодорожные и шоссейные пути, большая часть которых пересекает города, что благодаря этому как можно дольше сковываются значительные неприятельские силы и этим облегчается натиск их на другие войска, которым предоставляется возможность занять новые рубежи, находящиеся в тылу. В конце концов, это нужно и для того, чтобы иметь базу, использовав которую, при наличии достаточных сил можно будет вернуть потерянную позицию…

…26.06 примерно в 3:15 ночи мне доложили, что противник вторгся в город с юга и востока. Связи с какими-либо частями у меня уже не было. Считая дальнейшее сопротивление бессмысленным, я и генерал-майор Бамлер сдались в плен первому же русскому солдату…

Вышеизложенное написано мною собственноручно.

фон Эрдмансдорф,

генерал-майор…

ЦАМО РФ, ф.32, воп.11309, спр.211, л.276 -283

Генерал фон Эрдмансдорф праходзіў  на судовым працэсе  ў Мінску  15 – 29 студзеня 1946 г. па справе  аб злачынствах, якія ўчынілі нямецка – фашысцкія захопнікі  на Беларусі, як ванны злачынец і быў прсуджаны да пакарання смерцю праз павешанне. Прысуд прыведены да выканання 30 студзеня 1946 г. на іпадроме Мінска.

Падрыхтаваў да друку і пракаменціраваў 
доктар гістарычных навук У. Лемяшонак

Мы ішлі толькі наперад

З успамінаў генерал – лейтэнанта Дз. І. Смірнова, Героя Савецкага Саюза

У пачатку1944 г. войскі 121-га стралковага корпуса, якім мне давялося камандаваць, рыхтаваліся да летняга наступлення па вызваленню Беларусі. Мяне выклікалі да камандуючага 50-ай арміі.Сустрэча праходзіла ў паласе будучага наступлення корпуса. Камандарм Іван Васільевіч Болдзін падрабязна пазнаёміў з задумай маючай адбыцца аперацыі, сутнасць якой заключася ў наступным: галоўны ўдар па магілёўскай групоўцы непрыяцеля наносяць войскі 49-ай арміі; 50-ая ж армія ўтрымлівае займаемую паласу абароны і адначасова з гэтым павінна быць гатовай перайсці ў наступленне, маючы адзін стралковы корпус у другім эшалоне для ўвода яго ў бой – ці ў паласе 49-ай арміі ( паўночны варыянт), ці ў паласе сваёй арміі (паўднёвы варыянт). Гэтым корпусам і з’яўляўся наш 121-ы. У яго састаў уваходзілі: 238-ая стралковая дывізія 

(камандзір генерал-маёр І. Д. Краснаштанаў); 139-ая стралковая дывізія 

(камандзір палкоўнік  В. А. Гусеў). З пачаткам наступлення  корпуса былі перададзены з 49-ай арміі 144-ая гарматная артылерыйская брыгада, 81-ы гаўбічны артылерыйскі полк, 325-ы гвардзейскі мінамётны полк і армейскія танкавыя і артылерыйска-процітанкавы палкі, 2 сапёрных батальёны. Асаблівая ўвага камандзіраў злучэнняў і прыдадзеных часцей звярталася на дэтальную маскіроўку ў час руху і скрытае  распалажэнне войск у раёнах  сканцэнтравання.

Раніцай 27 чэрвеня 238-ая і 139-ая стралковыя дывізіі выйшлі да Дняпра,  авалодалі Лупалавам і сходу на падручных сродках пачалі пераправу праз Дняпро: на бочках, варотах, звязаных у платы бярвеннях, рыбацкіх лодках і проста ўплаў. Падраздзяленні і часці абедзвюх дывізій з кулямётамі. Батальённымі і палкавымі мінамётамі, батальённай палкавой артылерыяй да 12 гадзін пераправіліся праз Дняпро, але рухацца далей не маглі  з-за  моцнага артылерыйскага мінамётнага і кулямётнага агню непрыяцеля. Мы ж не змаглі разам з пяхотай пераправіць карпусную армейскую артылерыю. Гаўбічныя артылерыйскія дывізіёны і танкі, бо не было закончана будаўніцтва маста. Але. каб падымаць агнём часці, якія пераправіліся, мы пусцілі танкі і гарматы ўздоўж шашы ля Дняпра на прамую наводку. Падтрыманыя такім чынам дывізіі па рэчышчу Дняпра падышлі ўшчыльную да Магілёва. Не чакаючы будаўніцтва маста, сапёры і выдзеленыя для гэтай мэты нашы часці пачалі рабіць платы вялікай грузападымальнасці, на якіх і пераправілі дывізіённую проціватанкавую артылерыю, акрамя гаўбічнай артылерыі дывізій, танкаў і армейскай артылерыі.

Да 17 гадзін часці абедзвюх стралковых дывізій і проціватанкавая артылерыя  занялі зыходнае становішча для штурму Магілёва. Агнявыя налёты змяняліся атакамі, баі ішлі бесперапынна. Да 21-ай гадзіны фарсіравалі Дняпро і часці 330-ай стралковай дывізіі палкоўніка Гусева. На гэты раз атака завяршылася паспяхова. Войскі трох стралковых дывізій уварваліся ў цэнтр Магілёва.

28 чэрвеня ў 6 гадзін раніцы камандзіры дывізій генералы Краснаштанаў, Кірылаў і палкоўнік Гусеў дакладвалі, што горад поўнасцю ачышчаны ад ворагу, узята ў палон звыш 3 тысяч салдат і афіцэраў, захоплены штаб 12-ай нямецкай пяхотнай дывізіі на чале з яе камандзірам, а таксама камендант магілёўскага мацаванага раёна. Я загадаў даставіць палонных на КП.

Мужна змагаліся пры фарсіраванні Дняпра бйцы і камандзіры 238-ай стралковай дывізіі. У баях за в. Палавінны Лог загінуў смерцю героя камуніст Дудакоў, які паўтарыў подзвіг Матросава. Камандзір коннай разведкі 830-га стралковага палка 238-ай стралковай дывізіі старшы лейтэнант Мікалай Іванавіч Яшын першым са сваімі байцамі фарсіраваў Дняпро ў раёне Магілёва. Воіны ўварваліся ў горад і ўступілі ў рукапашны бой; яны ўтрымалі захоплены плацдарм і забяспечылі пераправу часцям дывізіі. Старшы лейтэнант М.І.Яшын загінуў на правым беразе ракі смерцю храбрых. За мужнасць і гераізм яму пасмяротна прысвоена званне Героя Савецкага Саюза.

Калі 1-ы батальён 843-га стралковага палка 238-ай стралковай дывізіі фарсіраваў Днепр і вымушаны быў пад моцным агнём непрыяцеля залегчы,  санітарка Васільева першая паднялася ў атаку і падняла за сабой байцоў батальёна, камандзір якога загінуў.

Пры фарсіраванні Дняпра вызначыліся 837-ы стралковы полк пад камандваннем падпалкоўніка Разумава, а таксама 2-і батальён 843-га стралковага палка, якім камандаваў маёр Хвосцікаў.

Гераічна змагаліся ў Магілёўскім раёне воіны 330-ай стралковай дывізіі. 1113-ы стралковы полк, якім камандаваў падпалкоўнік Касовічаў Я. Ф., вызваліў саўгас “Буйнічы”, імкліва выйшаў на шашу Магілёў – Мінск і разам з перадавым атрадам 64-ай стралковай дывізіі знішчыў сотні немцаў і вялікую колькасць баявой тэхнікі. Умела вёў бой камандзір 2-га батальёна старшы лейтэнант Гурэвіч. Байцы гэтага батальёна за чатыры гадзіны бою знішчылі да 500 немцаў, якія спрабавалі вырвацца з Магілёва на Мінск.

Тут жа, на месцы боя, уручаліся ўзнагароды. За разумны, без страт ход бою і за разгром варожай групоўкі, падпалкоўніку Касовічу было прысвоена званне Героя Савецкага Саюза.

Смирнов Д.И. 121-йстрелковый корпус в боях за освобождение Белоруссии. У кн. Освобождение Белоруссии. 1944. М., 1974. С. 646-951

Вёска Сухары ў агні

Жорсткія баі ішлі за в. Сухары, якая знаходзілася ўздоўж важнай магістралі Рэсна – Магілёў. Утрыманню яе непрыяцель прыдаваў вялікае значэнне і надзейна тут умацаваўся. У Сухарах размяшчаўся вялікі нямецкі гарнізон. Уся мясцовасць прастрэльвалася. Фашысты нават высеклі кусты ля рэчышча. Кулямётчыкі абаснаваліся ў царкоўным купале і палівалі свінцовым агнём савецкіх салдат, як толькі яны падымаліся ў атаку. Тады на дапамогу прыйшлі артылерысты, агнём праклаўшы калідор для новай атакі.І зноў падымаліся ў бой  батальёны, і зноў моцны агонь спыняў іх. Тады ноччу ў тыл праніклі разведчыкі. Мясцовыя жыхары, якія хаваліся ў лесе, паказалі ім, дзе знаходзяцца агнявыя кропкі гітлераўцаў. Па іх ударыла артылерыя, і новы штурм вышыні, на якой стаяць Сухары, прынёс у вёску радасць вызвалення. У гэтым цяжкім кровапралітным баі загінулі смерцю герояў 60 савецкіх воінаў. Сярод іх – Герой Савецкага Саюза Ю. М. Двужыльны.

Г. Сідарэнка

Успамінаюць ветэраны тых далёкіх баёў

Фёдараў М., ветэран 369-ай стралковай дывізіі:

· У   Магілёўскай наступальнай апераціі ў складзе 49-ай арміі генерал-лейтэнанта І. Г. Грышына 2-га Беларускага фронта актыўны ўдзел прымала 369-ая Крычаўская стралковая дывізія. На працягу ночы з 26 на 27 чэрвеня 1944 г. пасля ўдзелу ў вызваленні Чавускага раёна дывізія перанесла ваеныя дзеянні на тэрыторыю Магілёўскага раёна. Непрыяцель моцна супраціўляўся паўночней в. Бароўка, але часці дывізіі, зноў і зноў атакуючы яго, у 7 гадзін 30 хвілін 27-га прыціснулі ворага на ўчастку Любуж да ўсходняга берага Дняпра і імклівым ударам адкінулі на заходні бераг.

Першымі фарсіравалі Дняпро на гэтым участку раніцой 27 чэрвеня 4-ая стралковая рота старшага лейтэнанта Казлова 2-га стралковага батальёна 1227-га стралковага палка і разведатрад гэтага ж палка пад камандаваннем намесніка камандзіра палка маёра Голубева. Яны занялі і ўтрымлівалі плацдарм на правым беразе.

У 12 гадзін поўнасцю фарсіравалі Дняпро 1227-ы, 1225-ы, а трохі пазней 1223-і стралковыя палкі, якія затым працягвалі наступленне ў напрамку Магілёва. Да 14 гадзін савецкія часці занялі выгадныя пазіціі на рубяжы в. Палавінны Лог. У 19 гадзін пасля артпадрыхтоўкі пачаўся штурм, і ў 19.20 1225-ы стралковы полк заняў усходні ўскраек Магілёва. Увечары 28 чэрвеня горад быў поўнасцю вызвалены.

Напярэдадні вызвалення Магілёва 25 чэрвеня ў раёне в. Драчкава геройскі загінуў камандзір 369-ай стралковай дывізіі генерал-маёр І. С. Лазарэнка. Пасля яго камандзірам дывізіі быў прызначаны палкоўнік П. С. Галайка.

Пры вызваленні населенных пунктаў Магілёўскага раёна і фарсіраванні Дняпра вызначаліся стралкі 1227-га стралковага палка С. М. Кавалёў, П. І. Беражных, кулямётчыкі Н. І. Уладзіміраў, Н. І. Крынчанка, сяржант К. М. Таўрыдзян, санінструктар Р. С. Аляксеенка і інш. Мужнасць і адвагу праявілі ў баях за Магілёўскі раён стралкі В. В. Бучнёў, А. Ф. Завілішын, камандзір узвода Н. М. Стральцоў, наводчык станкавага кулямёта І. А. Шалашоў і інш. Так, напрыклад, старшы сяржант Таўрыдзян, камандзір кулямётнага разліку, знішчыў 20 агнявых кропак непрыяцеля. Ён быў узнагароджаны медалём «За адвагу». Такой жа ўзнагароды ў баях на Магілёўшчыне быў удастоены радавы А. В. Далгаполаў, які адным з першых уварваўся ў траншэю фашыстаў, сваім прыкладам узняў у атаку таварышаў.

Знаходлівасць і смеласць праявіў пры фарсіраванні Дняпра заражаючы батэраі радавы Ф. Г. Тараненка. Пераправіўшы гармату на супрацьлеглы бераг ракі, ён садзеўнічаў знішчэнню двух стратэгічна важных для фашыстаў агнявых кропак, знішчыў некалькі нямецкіх салдат. Аўтаматчык А. І. Бацанаў дваіх гітлераўцаў захапіў у палон. Камандзір Н. М. Стральцоў разам са сваім узводам забяспечыў бесперабойную дастаўку на нашы агнявыя пазіціі боепрыпасаў; наводчык станкавага кулямёта І. А. Шалашоў, знішчыўшы на беразе Дняпра каля дзесяці нямецкіх салдат і афіцэраў, дваіх узяў у палон.

Шнаркевіч М. М., былы разведчык:

– За 34 дні да пачатку аперацыі «Баграціён», 19 мая 1944 г. пасля шпіталя я зноў прыбыў на перадавую. Залічылі мяне старшым разведчыкам. І хаця пазней, калі наш камандзір выбыў са строю, мяне прызначылі на яго месца, тады я быў у разведцы навічком, камандаваў да гэтага кулямётным аддзяленнем. І тут я вельмі ўдзячны Якаву Усіку, з якім моцна пасябраваў. Ён быў старэйшы за мяне па ўзросту і меў вялікі вопыт разведчыка, адчуваў сябе ў разведцы як рыба ў вадзе. Мы сталі разведпарай, гэта значыць, напарнікамі па разведцы. Якаў многаму навучыў мяне.

Раніцою 25 чэрвеня за суткі да фарсіравання Дняпра перадавым атрадам дывізіі, мы з ім здолелі захапіць і даставіць у штаб двух «языкоў» – немца і чэха.

Асабліва засталіся ў памяці баі за Сухары. Некалькі разоў мы ішлі ў атакі, палягло многа хлопцаў. У баі за вёску цяжка паранілі і майго сябра Якава Усіка. Мы аднеслі яго на палявы медпункт, а самі ўсю ноч прарываліся са сваімі падраздзяленнем да Дняпра. Я быў упэўнены, што як только Якаў падлечыцца, ён пастараецца мяне адшукаць.

Раніцой 26 чэрвеня перадавы атрад дывізіі фарсіраваў Дняпро паўднёвей в. Трыбухі (зараз Калінавая) і заняў плацдарм на яго правым беразе. Цэлы дзень не змаўкаў агонь. Здавалася б, што там за плошча – нейкія два кіламетры ў шырыню і паўтара ўглыб, але гэта быў важны плацдарм: з яго напрамую можна было наносіць удар па фашыстах. Усё ж такі вораг пакаціўся назад, і раніцай 27-га Дняпро фарсіравала ўся наша 199-ая стралковая дывізія. Наступалі імгненна. Да 7 гадзін мы ўжо былі ў Палыкавічах, у 11.00 перарэзалі чыгуначную лінію Орша – Магілёў, што ў шасці кіламетрах паўночней Магілёва. Да 19.00 былі вызвалены Казіміраўка і Цішоўка. Такім чынам, замкнулася кола акружэння Магілёва. На наступны дзень, ледь пачало світаць, сталі адбіваць атакі праціўніка, які хацеў прарвацца з горада. К зыходу дня фарсіравалі Вабіч, 28-га вызвалілі апошнія вёскі Магілёўшчыны – Асавец і Забалоцце…

У складзе дывізіі я прайшоў з баямі далей праз Беларусь, Польшчу, быў тройчы паранены.

Адразу пасля вайны некалькі разоў пачынаў шукаць Якава Усіка. Але ўсё было дарэмна. Цешыў сябе надзеяй на сустрэчу з ім у Сухарах, якую арганізавалі ветэраны дывізіі з выпадку 45-ай гадавіны вызвалення Магілёўскага раёна. І сустрэча адбылася, толькі зусім не такая, якую чакаў: разам з мясцовымі жыхарамі мы наведалі помнік загінуўшым байцам нашай дывізіі, што стаіць у вёсцы. Там, на абяліску, я прачытаў і прозвішча Якава Усіка… Аказваецца тая рана ў баі за Сухары аказалася смяротнай. Якаў Усік аддаў жыццё за гэтую зямлю, як і многія-многія нашы таварышы. Няхай жа яна памятае іх імёны…

Чурыкаў М. С., былы камандзір разведузвода, Герой Свецкага Саюза: 

–  95-ай дывізіі прадстаяла фарсіраваць Дняпро паўночней Магілёва, каля в. Калясішча. Камандаванне даручыла майму ўзводу (я тады быў малодшым лейтэнантам) на падручных сродках преправіцца праз Дяпро каля галоўнай пераправы і захапіць плацдарм на заходнім беразе ракі.

Ноччу, 28 чэрвеня, узвод уброд перайшоў забалочаную мясцовасць і на бярвеннях і вязанках хмызняку, прыкрытых плашч-палаткамі, пераправіўся праз раку. Вораг нічога не заўважыў. Замацаваўшыся, узвод падрыхтаваўся да бою, каб з надыходам раніцы адкрыць агонь па фашыстах. Я выжыдаў, пакуль на пераправе сканцэнтруецца як мага больш немцаў. Яны адыходзілі на заходні бераг ракі, не ведаючы, што там мы, спяшаліся хутчэй пераправіцца. У гэты час мой узвод адкрыў знішчальны агонь. На пераправе ўзнікла паніка. Апамятаўшыся, немцы адкрылі па ўзводу мінамётна-артылерыйскі агонь, варожыя роты пайшлі на нас. Сілы аказаліся няроўнымі. У нас ужо былі параненыя, усё менш заставалася патронаў, гранат. Калі боепрыпасаў амаль не стала, мы, а нас засталося толькі дзевяць, усталі ва ўвесь рост і пайшлі ў рукапашную. Перад гэтым пакляліся: «Загінем за Радзіму, але не адступім». Немцы не вытрымалі і пусціліся ўцякаць, тым больш што з процілеглага берага, дапамагаючы нам, адкрыў агонь наш мінамётны батальён. Да канца бою нас засталося трое: камандзір першага аддзялення Васільеў, мой сувязны і я…

30 чэрвеня я быў паранены, а 21 ліпеня 1944 г., даведаўся, што за бой на заходнім беразе ракі Дняпро мне прысвоена высокае званне Героя Савецкага Саюза.

Захараў А.М., удзельнік баёў пад Палыкавічамі, Герой Савецкага Саюза:

- Вы назіралі за разваротам птушкі? Вось ляціць яна, і раптам левае крыло плаўна ўзнімаецца ўверх, а правае стралою апускаецца ўніз…

Калі едзеш па дарозе праз Палыкавічы да Калінавай, успамінаецца гэта карціна: цела птушкі нагадвае вясковая вуліца, левае крыло – узвышша, якое абрамляе лясок, правае – стужка Дняпра, што цягнецца з невялікімі паваротамі амаль паралельна вёсцы. Калі стаяць  на ўзвышшы, рака відаць як на далоні. Адсюль, з вышыні, яна здаецца ціхай і спакойнай, а пойма – зялёнай і роўнай, як водная паверхня. А якімі ж цяжкамі і доўгімі былі гэтыя нешматлікія кіламетры для воінаў 199-ай Смаленскай Чырванасцяжнай ордэна Суворава і Кутузава стралковай дывізіі…

Летам 1944 г. менавіта ў гэтым месцы пад градам куль непрыяцеля, які размясціўся на ўзвышшы, яны фарсіравалі Дняпро. Прарываючыся нізінай, выбівалі ворага з вышыні і рухаліся з баямі на Магілеў. Колькі нашых палягло ў гэтым зялёным рэчышчы!

Стаялі цёплыя чэрвеньскія дні. Наш 2-і батальён 199-ай Смаленскай стралковай дывізіі пасадзілі на танкі і паставілі задачу: праследваючы непрэяцеля, з ходу фарсіраваць раку і заняць плацдарм. Вораг аказаўся на вышыні, мы ж фарсіравалі раку ў раёне в. Трыбухі (зараз Калінавая) і былі фактычна ў нізіні. План быў дзёрзкім. Мы кіраваліся двумя момантамі. З аднаго боку, здаецца, непрыяцель і не чакаў нас тут: мы ж былі б у яго як на далоні. З другога боку – разлічвалі на раптоўнасць, нечаканасць удару. Але як бы там ні было, фарсіраваць раку на падручных сродках батальёну давялося пад моцным агнём непрыяцеля. Ледзь дабраўшыся да берага, мы ўступілі ў бой. Наш плацдарм пашыраўся. Немцы неаднаразова прадпрымалі контаратакі. Мы іх адбівалі, але сілы нашы таялі. Мне як камандзіру кулямётнага ўзводу даводзілася бегаць ад кулямёта да кулямёта і самому весці агонь, бо кулямётчыкі выходзілі са строю адзін за другім. Загінуў камандзір роты, і давялося пряняць камандаванне ротай на сябе. А вораг зноў атакаваў. Яго пяхоту прыкрываў танк, які ішоў якраз на нашу кулямётную кропку. Немцы пад абаронай свайго «тыгру». Параўняўшыся з ім, кінуў гранату. Танк запылаў. Контратака ворага была адбіта. Мяне кантузіла, але я працягваў камандаваць ротай. Хутка падыйшла дапамога, і мы пайшлі ўперад. 27 чэрвеня Палыкавічы былі вызвалены.

Вахіенка В. А., былы камандзір роты 617-га палка 199-ай стралковай дывізіі:

– У ходзе баёў за вызваленне Беларусі нашы часці атрымалі папаўненне. Шмат маладых байцоў 1926 г. нарадження ўлілося ў роту, якой я камандаваў. Мы вучылі іх ваеннай справе паблізу ад фронту, па сутнасці, у баявых умовах. У траншыях поўнага профілю «абкатвалі» танкамі, вучылі стральбе з імітацыяй выбухаў снарадаў і бомбаў.

За тры дні ўпартых баёў мы выйшлі да Дняпра паўночней Магілёва. Заняўшы выгаднае становішча на высокім беразе, гітлераўцы імкнуліся не дапусціць яго фарсіравання нашымі войскамі. Рота, якой я камандаваў, знаходзілася ў авангардзе. У 2-3 кіламетрах ад  Дняпра нас нагнала калона танкаў Т-34. На «вілісе» ехаў камандзір дывізіі генерал-маёр Кананецка. «Роце разам з батальёнам танкаў захапіць драўляны мост ля вёскі Трыбухі і забяспечыць плацдарм на правым беразе Дняпра!» – загадаў ён.

З гэтай адказнай задачай я пазнаёміў сваіх байцоў. Разам з танкамі мы рухаліся наперад. Калі наблізіліся да Дняпра, гітлераўцы сустрэлі нас моцным агнём. Мост «узляцеў» у паветра. Танкі спыніліся. Як быць? Нельга губляць часу. Ля Дняпра ў кустах знайшлі старую лодку, скацілі ў ваду некалькі бярвенняў і на іх пачалі перапраўляцца. Са мной былі малодшы лейтэнант Рахлін, старшы сяржант Новікаў, салдат Аляксандраў і інш. – усяго 12 чалавек. Вораг заўважыў і пачаў абстрэльваць. Але танкі і артылерыя прыкрывалі нас. Марудна адваёўвалі метр за метрам, пашыраючы плацдарм. Калі падыйшла дапамога, мы ўжо выбілі ворага з траншэй на ўскрайку вёскі.

Гітлераўцы лютавалі. Некалькі разоў кідаліся ў атаку. Вакол усё стагнала ад артылерыйскай кананады. Сувязь з левым берагам перарвалася. Настала крытычная хвіліна. Я выскачыў з траншыі і кінуўся наперад. За мной – мая рота. Гітлераўцы не чакалі атакі і адышлі. Нашаму поспеху садзейнічалі мясцовасць: Трыбухі размешчаны ў 12 кіламетрах паўночней Магілёва на беразе Дняпра. Мясцовасть вакол была зрытая глыбокімі рытвінамі, недасягальная для варожых танкаў.

Некалькі разоў немцы спрабавалі атакаваць, але беспаспяхова. Вёска аставалася ў нашых руках. 27 чэрвеня часці Чырвонай Арміі атакавалі другую вёску, размешчаную некалькі паўднёвей в. Трыбухі. На другія суткі  мы выйшлі да чыгункі і з поўначы наступалі на Магілёў.

За гэтыя баі байцы маёй роты былі ўдастоены высокіх урадавых узнагарод, а мне прысвоена званне Героя Савецкага Саюза. 

Запісала ўспаміны Г.Сідарэнка
Яго помняць не толькі ў Буйнічах
У ноч на 23 чэрвеня 1944 г. 364-ы стралковы полк 139-ай стралковай дывізіі выйшаў да тэрыторыі Беларусі. Падраздзяленні яго занялі зыходнае становішча для наступлення.

Набліжаўся світанак, калі над пярэднім краем ворага пранесліся вогненныя каметы – гэта «Кацюшы» далі сігнал артпадрыхтоўкі. Паветра раскалолася ад залпаў соцен гармат. Байцы чакалі сігналу да атакі. Нарэшце лейтэнант Мяльноў падняў сваіх байцоў:

– Узвод! За Радзіму! – і кінуўся наперад.

Наступленне было незвычайным: пяхоту суправаджаў вогненны вал. Снарады клаліся метраў у двухстах наперадзе. Артылерысты вялі агонь «з дакладнасцю да сантыметра», як самі любілі жартаваць, але бой – ёсць бой. Былі ў ім і забітыя, і параненыя. Цяжка паранены камандзір роты капітан Яршоў тэрмінова паклікаў да сябе лейтэнанта Мяльнова і загадаў яму часова камандаваць ротай.

Наступленне ішло па ўсяму фронту. 27 чэрвеня 364-ы полк выйшаў да Дняпра на поўдзень ад Магілёва. Камандзір палка падпалкоўнік Пятроў і камандзір першага батальёна капітан Філонаў вызначылі месца фарміравання – плацдарм каля в. Буйнічы. Першай вырашана было паслаць групу Мяльнова, які лічыўся смелым, ініцыятыўным камандзірам.

Мяльноў папрасіў даць сапёраў для размініравання, удакладніў сігналы для выкліку агня артылерыі з закрытых агнявых пазіцый. Затым дасканальна вывучыў процілеглы бераг, вызначыў месца высадкі, скрытыя выхады з вады на абрывісты бераг. Усё было гатова да дзеянняў На падручных сродках група Мяльнова з шасці чалавек фарсіравала Днепр, маланкавым ударам захапіла плацдарм і знішчыла агнявыя кропкі фашыстаў. Такім чынам, была забяспечана пераправа ўсяго батальёна. Уварваўшыся ў Буйнічы, Мяльноў пранік у будынак, дзе заселі гітлераўцы. Агнём з аўтаматаў, гранатамі былі знішчаны рэшткі фашыстаў, і над будынкам воіны-вызваліцелі ўзнялі чырвоны сцяг.

Захапіўшы Буйнічы, 364-ы полк накіраваўся на Магілеў. Рота Мяльнова зноў ішла наперад…

Загінуў адважны афіцэр Іван Міхайлавіч Мяльноў у баі пры вызваленні гарадскога пасёлка Свіслач Гродзенскай вобласці. За адвагу і гераізм, праяўленыя пры фарсіраванні Дняпра, вызваленне Беларусі яму пасмяротна было прысвоена званне Героя Савецкага Саюза.

Не забыты лейтэнант Мяльноў на Магілеўшчыне: у в. Буйнічы ўстаноўлена ў яго памяць мемарыяльная дошка.

А.Ярохін

З журнала баявых дзеянняў войск 2- га Беларускага фронту

…26.06.44. 1. Войскі 49-ай арміі фарсіравалі Дняпро на ўчастку Рэпалава, Дабрэйка (20 км на поўнач ад Магілёва). 2. Авалодалі гор. Горкі…

27.06.44. Войскі 33-яй і 49-ай армій галоўнымі сіламі фарсіравалі р. Дняпро на поўнач ад Магілёва; войскі 50-ай арміі правафлангавымі злучэннямі фарсіравалі р. Дняпро ў раёне на поўдзень ад Магілёва.

28.06.44. Загад Вярхоўнага Галоўнакамандуючага № 93: « Войскі 2-га Беларускага фронту, якія фарсіравалі Дняпро на ўчастку працягласцю 120 км, прарвалі другую абарончую паласу немцаў, падрыхтаваную на заходнім беразе ракі, і сёння, 28 чэрвеня, штурмам авалодалі буйным абласным цэнтрам Беларусі – горадам Магілёвам – аператыўна важным вузлом абароны немцаў на Мінскім напрамку, а таксама з баямі занялі гарады Шклоў і Быхаў».

ЦАМО РФ, ф. 237, воп. 2394, стр. 758, л. 25-26.
Падрыхтаваў да друку У. Лемяшонак

Прайшлі чорныя дні

25 тысяч жыхароў Магілёва з удзелам воінаў-вызваліцеляў і партызан сабраліся 1 ліпеня 1944 года на мітынг, прысвечаны вызваленню горада. На трыбуне прысутнічалі Старшыня Прэзідыума Вярхоўнага Савета БССР Н. Я. Наталевіч, першы сакратар Магілёўскага абкома партыі І. М. Макараў, старшыня аблвыканкома І М. Кардовіч, камандуючы войскамі 2-га Беларускага фронту Г. Ф. Захараў.

Жыхары горада выказалі пачуцці вялікай падзякі воінам і партызанам за вызваленне з фашысцкага рабства. У пісьме воінам 2-га Беларускага фронту, прынятым на мітынгу, яны запэўнілі савецкіх воінаў, што не пашкадуюць сіл для аднаўлення разбуранай фашыстамі народнай гаспадаркі, дапамогі Чырвонай Арміі. «Прайшлі чорныя дні нямецка-фашысцкай акупацыі, – пісалі ўдзельнікі мітынгу. – Мы зноў уліліся ў дружую сям'ю народаў вялікага Савецкага Саюза, зноў сталі свабоднымі і шчаслівымі грамадзянамі любімай сацыялістычнай Радзімы… Мы запэўніваем Вас, доблесныя воіны, што цяпер на вызваленай зямлі мы аддадзім усе нашы сілы і здольнасці на дапамогу Чырвонай Арміі, на аднаўленне разбуранага ворагам горада. Будзем працаваць з такімі намаганнямі, з якімі Вы, франтавікі, граміце на фронце гітлераўскую нечысць

НАРБ, ф. 4, воп. 29, спр. 7, л. 51 – 52.

Падрыхтаваў да друку У. Лемяшонак
